
Ichachan 64

1.  De k’en tomokey muuk tuntoko a katang?
-Ga eli de Tumon shien na yep Yesusi ke Mende Ibaysine.

2.  Mende bir bergu de resedu de zowuno konang konang
muuko anen?
-Ga Tuma so.

3.  Tudache mende tomokuno o Alazari a tudache iajun ko?
-Iyong.  Ilanga kingi Alazari o mende tomokuno remes ba ge
diya teek na ga mante.

4.  Zo res na hay yide?
-Zo ge yep Tuma res na shun koy orte Tumon.
-Zo ge Tuma yepongo res na shun koy tumu de gowon de i
ch’oloy teek.

5.  Achuk res na shun simne walajo teek ko?
-Simneng.  Zo ge yep Tuma hay orte Tumon zel.
-Zo ge Tuma yepongo hay tumu de gowon teek zel.

6.  Zo ge hay tumu de gowon teeko pudine na uwado ko?
-Pudine na uwang.

7.  Mende tomokun enget Abrahami katang?
-Hin ke Abrahami is Alazari ortene na kerse ma mich’inda
katene teeki.
-Hin ke Abrahami is Alazari orte gotingen na elese nyebba ge

de tumu de gowoni.

8.  Abrahami elese mende tomokuno nyebba ge de gotingen
na se niye?
-Abrahami sene mats’afi de Tumon i ortege na kezerit.

9.  Zo lich goro de woch’i orte Tumono na joy yide?
-Joy mats’afi ge de Tumon teek so.

10.  Zo lich goro de koy shun de i ch’olo na joy yide?
-Joy mats’afi ge de Tumon teek so.

-Yesusi kun ba diya teek kiyang?

Gezeri Mark’osi 10:45

45-Yesusi sene:  “Woche me’endon kuno.  Kun ke
gensa na hin ke deshiyese zoy na nen kuno ke zo deshiyese
neni iyong.  Nen kuno, kun ke wuch’ese zo ge mero shun ke
ashay.”

-Yesusi kun ba diya teek kiyang?

-A nyebba ge de zo deshiyese neno ko?
-Iyong.

-Zo deshiyese Yesusi na Yesusi hinong.
-Yesusi hinong kiyang?

-Go bboydiya Yesusi ga Tuma na ang konang mu hinongo.

-Orte Tumon a muuk ale na Tuma ang konang mu hinong.

-Zo mu deshiyese Yesusi na uwang.
-Zo deshiyese Yesusi na uwang kiyang?

-Ga bboydiya desha de zowon ga gesi na Yesusi ga shei
poso.

-Yesusi kun ba diya teek kiyang?
-Yesusi kun ba diya teek ke deshiyese zoy.
-Yesusi kun ba diya teek ke ibaysi zoy.

-Zo deshiyese Yesusi na wuch shun de i ch’olo na Yesusi
hindo ko?
-Yesusi hinong.

-Zo deshiyese Yesusi na wuch shun de i ch’olo na uwado ko?
-Uwang.

-Zo deshiyese Yesusi na wuch shun de i ch’olo na uwang
kiyang?

-Ga bboydiya shun de i ch’olo tuma ajine ga ajen duru de
Tumono.

-Yesusi kun ke ajine shun dene nyebba ge de wuch geskin de
zowono.

-Ungoch konang Yesusi i goro ge na i niye?

Gezeri Mark’osi 10:46

46-Yongo tolo ede ngun katama de Iyeriko.  Yesusi o
dditka gene o zo ge mero oyse katama dongo na hay guruwo,
woch’o de T’emiyosi de kabara bboy orongo Bert’emiyosi i
yongo goro ge na o’oledo.

-Bert’emiyosi ga mende muddi.
-Kabara gene bboy orong. 

-Bert’emiyosi ibaysi kabara gene enene na uwado ko?
-Uwang.

-Mende muto o hin kabara gene shesheki ibaysi kabara gene
enene na uwado ko?
-Uwang.

-Mende wuruyo o hin jara gene shesheki ibaysi jara gene
enene na uwado ko?
-Uwang.

-Men kon o hin shun de i ch’olo shesheki joy shun enene na
uwado ko?
-Uwang.

-Bert’emiyosi ga mende muddi na yene ke zo ge basine ba ge
diya teeko muuk.

-Zo muuk basine ba ge diya teek na ga muddi.

-Kasay tasiyo ke ortegu kabara aley na edu ke muddi
alogangi.

-Ya iyong.

-Ortege kabara ale mante re.
-Edu oro bboy na uwanodo.

-Kiyene muy ke muddin de achuon iyong.
-Ga muddin de shunun.

-Ke lele Adami shik eli de Set’ani na oguwa ke muddi
nyebba ge de mante de Tumono.

-Ke lele Adami gay Tuma sheshek.
-Kiyene muy geskino tolo Adami gay Tuma na uwang.

-Adami oguwa ke muddi nyebba ge de mante de Tumono.

-Zo muuk ga weya ge Adami na ga muddi nyebba ge de
mante de Tumono.

-Nyebba ge diya Zo gay mante de Tumon na uwang.

-Zo gay Tuma ejugo na woch’i orte Tumon ejugo na uwang.

-Bert’emiyosi kiut ch’uwa na se niye?

Gezeri Mark’osi 10:47

47-Bert’imiyosi gay ke de k’en yongo ga Yesusi de
Naziretiyo.  Konese kudden na sene:  “Woche Dawidi
Yesusiye.  Wanasagan sho.”

-Bert’emiyosi gay ke ibaysi kabara gene enene na uwangi.

-Bert’emiyosi gay ke Yesusi so ibaysi kabara gene na uwa.

-Bert’emiyosi bboydiya iyere shik desha de Yesusi de Yesusi
deshi na uwango, zeriya Yesusi boy.

-Bert’emiyosi sene dogani wanasagan sho kiyang?

-Bert’emiyosi gay ke geskin dene hin k’at’isi soy.
-Bert’emiyosi gay ke Yesusi so ibaysi kabara gene na uway.

-Nyebba ge de kabara gene, Bert’emiyosi wuch Yesusi na
uwado ko?

-Wuch Yesusi na uwang.

-Bert’emiyosi gay ke Yesusi so ibaysi kabara gene na uway.
Ga ajen duru de Yesusi.

-Bert’emiyosi ga mende muddi na yene o zu muuk.

-Zo muuk basine ke muddi nyebba ge de mante de Tumono.

-Yesusi so uwa ke ibaysi zo.

-Yesusi o ibaysi zo komache Set’ani o komache geskinun o
komache reseun liyoki, ga ajen duru de Tumon so.

-Bert’emiyosi zeri Yesusi ke woche Dawidi kiyang?

-Yesusi ga du’ute bizingit Dawidi na Bert’emiyosi takaboy.

-Ilanga kingi Tuma et bizingit Dawit ke miroge du’utene
konang koy ke bizingite i ch’olo.
-Na Tuma idibis etene muuk orte Yesusi teek.

-Ilanga kingi tuma et bizingit Dawit na Dawit eraboy.
-Kiyene muy Tuma etene konang konang muuk garseng.

-Tuma tep ele dene na deshi ch’olo.

-Orte Tumon bal o pach mu ga yene.
-Orte Tumon tayisina unto.
-Orte Tumon bergan unto.

-Orte Tumon tayisina o bergan muuk unto bboydiya Tuma i
ch’olo na tach’inengo.

-Zo ge meri elese Bert’emiyosi na se niye?

Gezeri Mark’osi 10:48

48-Zo ge mero gosh na kiga kuchu kuchu.  Nen yong
kut maddak na sene:  “Woche Dawidiye.  Wanasagan.”

-Zo ge meri hin ke Bert’emiyosi i kuchu kuchuy.
-Kiyene muy Bert’emiyosi i kuchu kuchu na hinong.

-Bert’emiyosi zeri eringese Tumon na kuchu kuchu hinong.
-Bert’emiyosi zeri eringese Tumon bboydiya hin bawdino.

-Mende zeri Tuma, Tuma eringesong?
-Tuma eringes zo ge zeri neno muuk.

-Zo ge meri hin ke Bert’emiyosi i kuchu kuchuy kiyang?

-Ga bboydiya ede tasi ke Yesusi eringes maloche kabara unto
na hingango.

-Yesusi eringes mende i ke malocho na hinong ko?
-Yesusi eringes zo ge tomokuno so ko?

Gezeri Mark’osi 10:49

49-Yesusi tes na sene:  “Zerit nen.”  Ede ch’uwa elese
mende kabara bboy orongo na sene:  “I gich na tey kok. 
Yesusi zeriyendo.”

-Yesusi yel zo muuk.
-Zo ge al ke maluwa o ge tomokuno mu.

-Tuma yel zo muuk ke konang so.

-Zo ge mo’onja o ge ramatuda mu.
-Tuma yel zo muuk ke konang so.

-Zuk te Amoroy o zuk te Me’en mu.
-Tuma yel zo muuk ke konang so.

-Zo ge ila’aso o ge bawda mu.
-Tuma yel zo muuk ke konang so.

-Zo ge korada o ge glonja mu.
-Tuma yel zo muuk ke konang so.

-Tuma yel zo muuk ke konang so na hin ke zo muuk yep nen
soy.

-Yesusi deshiyese Bert’emiyosi katang?

Gezeri Mark’osi 10:50-52

50-Bert’emiyosi ch’uwa ongon afala dene liyok na
ddesh na kun orte Yesusi.

51-Yesusi enget nen na sene:  “Ande hini na
kedeshiyageno a katang?”  Mende kabara bboy orongo sene: 
“Mende ichachane.  Kihini bboy oren.”

52-Yesusi sene:  “Ogu.  Yebben denu
ibayisiyenuwaboy.”  Me yongo shaw guru or bboy na ddi o
Yesusi yongo gorak.

-Yesusi ibaysi kabara ge Bert’emiyosi shaw guru.
-Tuma so uwa ke ach zo ge muto kabara gege ch’uway.

-Mende k’ek kabara ge Bert’emiyosiyo anen?
-Ga Tuma so.

-Men de k’ek kabara ge zowon muuko anen?
-Ga Tuma so.

-Komache Tumon posineng.

-Balgede Yesusi ibaysi Bert’emiyosiyo, Yesusi o dditka gene
al goro ge na hin ke hay Yerusalemi.

-Yesusi a ibaysi kabara ge Bert’miyosiyo, ede hay na woch’i
ori ge zo zeri ke Bitaniya.

-Men de Yesusi ibba resedo koko Alazariyo remes Bitaniya
ge.
 

Gezeri Mark’osi 11:1-6

1-Ede woch’i Yerusalemi jiyako, hay yongo ori ge
Betepa ge o ge Bitaniya al ele ge de Boluwono gan de
kareyo.  Yongo Yesusi is dditka gene ramang na,

2-sene:  “Hat yongo ori ge al sapteguwo na bbono
liyoko.  Yongo shaw guru sigiro de i ke woch’o men konang
mu ane kurukongo ch’ibine yongo na joyanado na o’it na
wutidiye.”

3-Kon engetong na sene: ‘Indiyo hene kiyang?’  Hene
setne:  ‘Ga bboydiya Komorut hino.’  Nen isagong shawi.”

4-Ede hay na joy sigiro de ch’ibine yongo ketuo goro
ge de zo woye na oktaboy.

5-Zo konang konang ge tes yongo enget na sene: 
“Sigiro dongo iye o’uwo, o’o kiyang?”

6-Ede elese bboyde Yesusi eliyo teeko, zo oyse ede
bak.

-Yesusi hin sigiro kon kiyang?

Gezeri Mark’osi 11:7-10

7-Ede ngune sigiro orte Yesusi na edese afala ribbiyok
na Yesusi uruk tuntok.

8-Zo ge mero et afala gege yongo goro ge.  Ge ayayo
lim nyigo ge sala al teeko gashuno na et yecha goro ge.

9-Ge k’en sabo o ge ngun tolo mu sene:  “Hosana!  De
kun rongiy ge Komordono ga dirit’ine!”

10-Bizingsete shubbune degey de Dawidi de kuno ga
dirit’ine!”  Kut maddak na sene:  “Hosana de i tuma ge tunto
ki ke badine!”

-Bbute ilanga kingi k’oma ge Tumon eliyo, Yesusi uruk
sigiro kon na oguwa Yerusalemi teek.

-Tuma tep eli dene na deshi ch’olo.

-Zo gen isaysi Yesusi ke Men de Ibaysine de Tumono.

-Kiyene muy zo ge meri Yesusi ke Men de Ibaysine yepong.

-Zo gen zaysi Yesusi ke bizingitege de ilanga kingi Tuma et
zo k’omay ge Tumono teeko.

-Kiyene muy zo ge meri Yesusi ke Men de Ibaysine yepong.

-Zo gen zaysi Yesusi ke bizingitege achuono.

-Ungojo dongo zo hin ke indi Yesusi ke bizingitege kiyang?

-Ke bboydiya Yesusi ibaysi ede komache Set’ani o komache
geskinun o komache resedun liyoko iyong.

-Zo gongo hin ke Yesusi ibaysi achuk tege soy.

-Zo gongo hin ke Yesusi ach ede tomok soy.

-Zo gongo hin ke Yesusi ibaysi ede gensesedo de zuk te
Rome liyoko soy.

-Kiyene muy Yesusi hinong.

-Yesusi hin ke ibaysi zo ge tasi shun dege na hayni geskin
dege na yep Tuma soy.

